
Comisiwn Moesgarwch Jo Cox  
Crynodeb o Argymhellion   
 
Mae’r dudalen hon yn crynhoi argymhellion y ddau Adroddiad Galwad i Weithredu. Trefnir yr argymhellion yn ôl y math o sefydliad: 
Llywodraethau, Seneddau, Llywodraeth Leol, yr Heddlu, Pleidiau Gwleidyddol, Gwleidyddion, Rheoleiddwyr a Chwmnïau Cyfryngau 
Cymdeithasol. Mae rhai argymhellion o’r adroddiad cyntaf wedi’u diweddaru i gynnwys testun o’r adroddiad newydd a 
datblygiadau diweddar. Rydym ni’n nodi argymhellion y gellir eu dosbarthu fel rhai sydd ‘wedi mabwysiadu’ yn llawn. Lle bo’n 
berthnasol, rydym ni wedi ychwanegu argymhellion ar gyfer sefydliadau’r DU - er enghraifft argymhellion ar gyfer y seneddau 
datganoledig a allai hefyd fod yn berthnasol i San Steffan. Mae’r argymhellion ar gyfer awdurdodau lleol yn gymwys i awdurdodau 
lleol ledled y DU. 
 

Llywodraethau  
Llywodraeth y DU, Llywodraeth yr 
Alban, Llywodraeth Cymru, 
Gweithrediaeth Gogledd Iwerddon 

Mandadu llythrennedd gwleidyddol, digidol a chyfryngol diduedd, cynhwysfawr mewn 
ysgolion. Sicrhau bod llythrennedd gwleidyddol yn cynnwys datganoli, a pharch mewn 
gwleidyddiaeth. Gwreiddio deunydd yn y cwricwlwm ysgol ar fynd i’r afael ag ystrydebau 
niweidiol ynghylch rhywedd, hil, anabledd, cenedlaetholdeb, ideoleg ac ati. Sicrhau bod 
addysgwyr yn cael eu hyfforddi a’u harfogi i gyflwyno addysg ddemocrataidd, gan 
gynnwys llythrennedd cyfryngol. Llywodraeth y DU: gweithio gyda’r Comisiwn Etholiadol i 
ymateb i’r argymhellion ar ddiwygio’r cwricwlwm addysg dinasyddiaeth, gan gynnwys 
addysg gynradd a phellach a llythrennedd cyfryngau. 

Llywodraeth y DU, Llywodraeth yr 
Alban, Llywodraeth Cymru, 
Gweithrediaeth Gogledd Iwerddon 

Cryfhau prosesau a hyfforddiant i lywodraeth leol, gan gynnwys ystyried llwybrau penodol 
ar gyfer aflonyddu rhywiol ac ystyried hyfforddiant mandadol ar y cod ymarfer 
perthnasol. 

Llywodraeth y DU, Llywodraeth yr 
Alban, Llywodraeth Cymru, 
Gweithrediaeth Gogledd Iwerddon 

Cydweithio ar draws sectorau i nodi bylchau deddfwriaethol wrth ymdrin â cham-drin 
gwleidyddion, a chynllunio i gyflwyno deddfwriaeth i fynd i’r afael â’r bylchau hyn. Gallai 
meysydd polisi gynnwys cyfiawnder troseddol, rheoleiddio pleidiau gwleidyddol, 
etholiadau a niwed ar-lein. 

Llywodraeth yr Alban Ystyried llunio canllawiau ar amrywiaeth a chynhwysiant i bleidiau gwleidyddol. 

Llywodraeth yr Alban Sicrhau adnoddau digonol ar gyfer Ymgyrch Ford ac Ymgyrch Sandbed. 

Llywodraeth y DU Parhau i wella cydlyniad ac adnoddau wrth weithredu Ymgyrch Ford i gefnogi’r heddlu a 
chynrychiolwyr etholedig. Dylid datblygu canllawiau i gynghorwyr lleol ynghylch pa 
gyfathrebiadau y dylid hysbysu’r heddlu amdanynt, a’r trefniadau ar gyfer gwneud hyn. 
Dylai hyn gynnwys canllawiau clir ar y cyfreithiau sy’n bodoli i wrthsefyll camdriniaeth 
cynrychiolwyr etholedig. 

Llywodraeth y DU Ystyried ehangu’r adnoddau sydd ar gael ar gyfer y Ganolfan Asesu Bygythiadau 
Obsesiynol (Fixated Threat Assessment Centre (FTAC)) i gwmpasu aelodau o’r 
seneddau datganoledig yn ogystal â’r cylch gorchwyl presennol o ran ASau yn ogystal â 
Phrif Weinidogion y cenhedloedd datganoledig. 

Llywodraeth y DU Gweithredu adran 106 y Ddeddf Cydraddoldeb a fyddai’n golygu bod yn rhaid i bleidiau 
gwleidyddol gasglu a chyhoeddi data wedi’i anonymeiddio ar nodweddion gwarchodedig 
eu hymgeiswyr etholiadol, gan gynnwys y rheini sy’n sefyll ar gyfer Senedd y DU, Senedd yr 
Alban, a Senedd Cymru. 

Llywodraeth y DU Terfynu’r arfer o gyhoeddi cyfeiriadau cartref cynrychiolwyr etholedig, ymgeiswyr ac 
asiantau etholiadol ar bob lefel o lywodraeth. 



 3 

Llywodraeth y DU Dylai’r Llywodraeth gyflwyno a sicrhau adnoddau ar gyfer uned ganolog i fynd i’r afael â 
cham-drin a brawychu cynrychiolwyr etholedig. Byddai hyn yn cynnwys cydlynu mentrau 
sy’n bodoli eisoes, sicrhau adnoddau ar gyfer datrysiadau newydd, a hwyluso rhannu 
gwybodaeth rhwng asiantaethau. Dylai’r uned hon fod yn gyfrifol am fesuriadau a 
dadansoddiadau gwell o’r broblem, a byddai disgwyl iddi lunio adroddiad blynyddol ar 
raddfa’r broblem, y camau a gymerir ac effaith. 

Llywodraeth y DU Dylai’r Llywodraeth gyflwyno ymgyrchoedd ymwybyddiaeth sylweddol i’r cyhoedd â’r nod 
o wella dealltwriaeth o rôl cynrychiolwyr etholedig a hyrwyddo moesgarwch 

 

Llywodraeth y DU Dylai’r Llywodraeth eithrio unrhyw gostau sy’n ymwneud â diogelwch ymgeiswyr o 
derfynau gwariant etholiadol. [WEDI MABWYSIADU]  

Llywodraeth y DU Rhaid cael adnoddau pwrpasol ym mhob heddlu lleol i sicrhau ymateb priodol, cyson i 
gefnogi cynrychiolwyr etholedig ledled y wlad. Byddai hyn yn galluogi: Cynyddu cylch 
gorchwyl yr Un Pwynt Cyswllt ym mhob heddlu i gynnwys cynrychiolwyr etholedig lleol; 
Symleiddio gweithrediad Ymgyrch Bridger a gorfodi’r system Un Pwynt Cyswllt; Cynyddu 
gallu heddluoedd i ddarparu asesiadau risg mewn cartrefi a lleoliadau (cymorthfeydd) i 
ASau a chynrychiolwyr etholedig llywodraeth leol a hwyluso mesurau diogelwch 
ychwanegol os oes angen. [WEDI MABWYSIADU]  

 

Seneddau  
Senedd yr Alban , Senedd Cymru, 
Cynulliad Gogledd Iwerddon, 
Senedd y DU 

Adolygu Codau Ymarfer yn rheolaidd i sicrhau eu bod yn sensitif i rywedd ac yn 
gynhwysfawr. 

Senedd yr Alban , Senedd Cymru, 
Cynulliad Gogledd Iwerddon, 

Gwreiddio canllawiau ar ddiogelwch a gwleidyddiaeth barchus mewn hyfforddiant 
sefydlu a datblygu proffesiynol parhaus i aelodau a’u staff. Dylai hyn gynnwys 

Senedd y DU hyfforddiant gwyliedydd gweithredol, ymwybyddiaeth sefyllfaol, a hyfforddiant ynghylch 
defnydd diogel o’r cyfryngau cymdeithasol. Dylai’r sesiynau hyn fod yn orfodol, neu o leiaf 
yn sesiynau optio allan yn hytrach nag optio i mewn. 

Senedd yr Alban , Senedd Cymru, 
Cynulliad Gogledd Iwerddon, 
Senedd y DU 

Cysylltu’n rheolaidd gydag aelodau a staff ynghylch effeithiolrwydd y cymorth i ymdrin â 
chamdriniaeth a pha gymorth pellach sydd ei angen. Yn benodol casglu data ymadael 
aelodau a staff a chynnwys cyfleoedd i rannu mewn modd sensitif os yw problemau’n 
ymwneud â chamdriniaeth a bygythiadau’n rhan o’r rheswm dros adael. 

Senedd yr Alban , Senedd Cymru, 
Cynulliad Gogledd Iwerddon, 
Senedd y DU 

Parhau i ddarparu cymorth i’r cawcws menywod perthnasol a threfniadau i’r grŵp allu 
cyfrannu at newidiadau mewn gweithdrefnau. 

Senedd yr Alban , Senedd Cymru, 
Cynulliad Gogledd Iwerddon, 
Senedd y DU 

Parhau a chryfhau addysg a gwaith allgymorth gyda’r cyhoedd i ddangos rôl aelodau a 
sut a pham y caiff penderfyniadau eu gwneud, gan gynnwys gwaith y pwyllgorau 
trawsbleidiol. 

Senedd yr Alban , Senedd Cymru, 
Cynulliad Gogledd Iwerddon 

Ystyried darparu canllawiau penodol i deuluoedd aelodau, yn seiliedig ar asesiad risg ar 
sail tystiolaeth, efallai drwy sefydlu grŵp ymgynghorol yn cynnwys aelodau teulu. Gallai’r 
canllawiau gynnwys gwybodaeth diogelwch ar gyfer cartrefi, a llythyrau ar-lein a 
thempled i ysgolion a chyflogwyr. 

Senedd yr Alban , Senedd Cymru, 
Cynulliad Gogledd Iwerddon, 
Senedd y DU 

Parhau i gydlynu a rhannu gwybodaeth am arferion da a gwersi ar draws pob cenedl. 

Llywydd Senedd yr Alban, Llywydd 
Senedd Cymru, Llefarydd Cynulliad 
Gogledd Iwerddon, Llefarwyr 
Senedd y DU  

Ar ddechrau pob sesiwn, cyfarfod yn benodol gyda’r holl aelodau i egluro’r disgwyliadau 
o ran trafodaethau parchus, gan gynnwys ynghylch twyllwybodaeth a chamwybodaeth.  

Cadeiryddion Pwyllgor: Senedd yr 
Alban , Senedd Cymru, Cynulliad 
Gogledd Iwerddon, Senedd y DU 

Ar ddechrau pob cyfarfod, nodi’n benodol y disgwyliadau ar gyfer trafod a dadlau â 
pharch. 

Senedd yr Alban , Senedd Cymru, 
Cynulliad Gogledd Iwerddon 

Ystyried sefydlu panel annibynnol i ymdrin â chwynion yn erbyn aelodau’n ymwneud â 
bwlio ac aflonyddu. 

Senedd yr Alban , Senedd Cymru, 
Senedd y DU 

Parhau i ddarparu adnoddau ar gyfer gwaith addysg y Comisiwn Etholiadol. 

Senedd yr Alban Parthau i adolygu a darparu adnoddau ar gyfer gwasanaeth monitro cyfryngau 
cymdeithasol Aelodau Senedd yr Alban (ASA). Ystyried sicrhau bod yr holl ASAau wedi’u 
cynnwys yn y gwasanaeth yn awtomatig, gyda’r opsiwn i dynnu allan os ydynt yn dewis. 
Dylai’r gwasanaeth barhau i gynnal cysylltiadau gweithrediadol cryf gydag Ymgyrch 
Imperium Heddlu’r Alban. Ystyried ehangu’r cylch gorchwyl i gynnwys materion a 
digwyddiadau a allai effeithio ar ddiogelwch personol Aelodau, gan gynnwys 
gweithgarwch yn gysylltiedig ag etholiadau, protestiadau a risgiau eraill sy’n codi. 

Senedd yr Alban Blaenoriaethu cyflwyno’r Archwiliad sy’n Sensitif i Rywedd. 

Senedd Cymru Blaenoriaethu cynnydd a chyflwyno’r Adolygiad Seneddol sy’n Gynhwysol ac yn Ystyriol o 
Deuluoedd. 

Cynulliad Gogledd Iwerddon Ystyried argymhellion  yr Archwiliad sy’n Sensitif i Rywedd sydd ar waith ar hyn o bryd 
gan y cawcws menywod.  

Senedd (y DU) Dylid datblygu adnoddau ysgrifenedig ar gyfer teuluoedd cynrychiolwyr etholedig 
ynghylch delio â chamdriniaeth. Dylai hyn gynnwys egluro gweithdrefnau uwchgyfeirio a 
phwyntiau cyswllt. [WEDI MABWYSIADU]  

Senedd (y DU) Rhaid i seneddwyr, staff a theuluoedd dderbyn briffiadau clir a phenodol, gan gynnwys: 
Canllawiau clir ynghylch pa gyfathrebiadau a dderbynnir gan seneddwyr y dylid adrodd i’r 

heddlu amdanynt; Canllawiau clir ynghylch pa gyrff sy’n gyfrifol am ba agweddau ar 
ddiogelwch ac esboniad clir o’r trefniadau diogelwch sydd ar gael; Canllawiau clir ar ba 
gyfreithiau sy’n bodoli i wrthsefyll camdriniaeth cynrychiolwyr etholedig. [WEDI 
MABWYSIADU]  

Senedd (y DU) Dylai seneddwyr allu hawlio costau’n gysylltiedig â mynd i’r afael â chamdriniaeth a 
brawychu, gan gynnwys: Costau’n gysylltiedig â mesurau llesiant i staff sy’n prosesu / profi 
camdriniaeth. Mynd ati’n ddi-oed i gyflwyno’r mesurau diogelwch a argymhellwyd gan 
Ymgyrch Bridger. [WEDI MABWYSIADU]  

 

Llywodraeth Leol  
Awdurdodau Lleol Gwella cynllunio risg ar gyfer camdriniaeth mewn cyfarfodydd cyngor a chymorthfeydd, 

gan sicrhau adnoddau digonol mewn digwyddiadau risg uchel gyda swyddogion 
diogelwch sydd wedi’u hyfforddi. Dylid cynnwys yr heddlu lle bo’n briodol ac yn benodol os 
ceir risg i ymgysylltu democrataidd. Dylai fod cyfle i gynnal cyfarfodydd cyngor ar-lein 
mewn achosion pan fydd risgiau penodol o gam-drin corfforol. 

Awdurdodau Lleol Pasio cynigion yn cadarnhau egwyddorion i fynd i’r afael â chamdriniaeth a modelu 
ymddygiad da. Dylai cynigion gyfeirio at y cod ymarfer perthnasol. 
 
Caiff cynigion model eu darparu ym mhecyn cymorth y Gymdeithas Llywodraeth Leol 
(LGA) Debate Not Hate a phrosiect Moesgarwch a Pharch y Gymdeithas Cynghorau Lleol 
Cenedlaethol (NALC), Un Llais Cymru a’r Gymdeithas Clercod Cynghorau Lleol (SLCC). Mae 
adnoddau perthnasol eraill ar gael gan Gonfensiwn Awdurdodau Lleol yr Alban (COSLA), 
Cymdeithas Llywodraeth Leol Cymru (CLlLC), Un Llais Cymru, Cymdeithas Llywodraeth Leol 
Gogledd Iwerddon a’r Gymdeithas Llywodraeth Leol (LGA). 

Awdurdodau Lleol Sicrhau bod adnoddau diogelwch a llesiant ar gael i gynghorwyr. Dylid cyfeirio’n glir at y 
rhain, a dylid cael pwynt cyswllt pwrpasol ar gyfer uwchgyfeirio unrhyw broblemau. Dylid 
sicrhau arfer gorau ynghylch diogelwch, megis sicrhau bod gan gynghorwyr ar bob lefel o 
lywodraeth gyfeiriad ebost swyddogol. 

Awdurdodau Lleol Ystyried cynnal archwiliadau sensitif i rywedd i werthuso strwythurau ac arferion 
sefydliadau a mynd i’r afael ag anghydraddoldeb. 

Awdurdodau Lleol Ystyried cyflwyno ymarfer i bwyllgorau safonau arsylwi cyfarfodydd y cyngor i sicrhau eu 
bod yn cael eu cynnal â pharch, ac yn cyd-fynd â chodau ymarfer. 

Confensiwn Awdurdodau Lleol yr 
Alban (COSLA), Gwasanaeth Gwella 
Llywodraeth Leol (yr Alban), 
Cymdeithas Llywodraeth Leol 
Cymru (CLLLC), Un Llais Cymru, 
Cymdeithas Llywodraeth Leol 
Gogledd Iwerddon (NILGA), y 
Gymdeithas Llywodraeth Leol (LGA) 

Parhau i gynnal gwybodaeth ar gyfer diogelwch cynghorwyr ac adnoddau ar gyfer 
hyrwyddo parch mewn gwleidyddiaeth. 

Confensiwn Awdurdodau Lleol yr 
Alban (COSLA), Cymdeithas 
Llywodraeth Leol Gogledd Iwerddon 
(NILGA) 

Cynnal arolwg newydd o brofiadau cynghorwyr, gan gydlynu gyda phrosiect Debate Not 
Hate yr LGA ac ymchwil ôl-etholiadol gydag ymgeiswyr a gynhelir gan y Comisiwn 
Etholiadol. 

Confensiwn Awdurdodau Lleol yr 
Alban (COSLA) 

Parhau i ariannu’r ffrwd gwaith moesgarwch mewn bywyd cyhoeddus gan gynnwys y 
cynllun gweithredu moesgarwch cydweithredol. 

Confensiwn Awdurdodau Lleol yr 
Alban (COSLA) a Gwasanaeth 
Gwella Llywodraeth Leol (yr Alban) 

Parhau i rannu arfer da ynghylch llywodraethu da a negeseuon ynghylch hyrwyddo parch 
mewn gwleidyddiaeth. 

Confensiwn Awdurdodau Lleol yr 
Alban (COSLA) 

Ystyried cydweithio gyda’r Comisiwn Safonau a’r Comisiynydd Safonau Moesegol i 
gryfhau adnoddau a chanllawiau ar gyfer prosesau cwyno. 

Un Llais Cymru Parhau a chryfhau partneriaeth ar y ffrwd gwaith Moesgarwch a Pharch gyda 
Chymdeithas Genedlaethol y Cynghorau Lleol (NALC) a’r Gymdeithas Clercod Cynghorau 
Lleol (SLCC). 

Cymdeithas Llywodraeth Leol 
Cymru (CLLLC), Un Llais Cymru 

Ystyried cydweithio ar greu adnoddau addysg ar gyfer cynghorau ac ysgolion. 

 

Yr Heddlu  
Heddlu'r Alban Parhau i weithredu a gwella cydlyniant Ymgyrch Bridger, Ymgyrch Ford ac Ymgyrch 

Sandbed. 

Heddlu: yr Alban, Cymru, Gogledd 
Iwerddon, Lloegr 

Parhau i weithredu a gwella rhannu gwybodaeth a chydlyniant rhwng gwahanol 
heddluoedd drwy Rwydweithiau Ymgyrch Bridger a Ford ac ar draws y cenhedloedd a’r 
rhanbarthau. 

Gwasanaeth Heddlu Gogledd 
Iwerddon 

Parhau i weithredu strategaeth Diogelwch MLA a sicrhau bod mwy o gymorth a chyngor 
yn cael eu darparu yn enwedig ynghylch y trothwy pan ddylai gwleidyddion adrodd i’r 
heddlu. 

Gwasanaeth Heddlu Gogledd 
Iwerddon 

Parhau i ddarparu cymorth penodol i gynrychiolwyr etholedig lleol a mynd ati i weithio 
gyda NILGA, awdurdodau lleol a phleidiau gwleidyddol. 

Y Coleg Plismona Rhaid i hyfforddiant parhaus barhau i’r holl heddlu ynghylch eu cyfrifoldebau ar gyfer delio 
â bygythiadau yn erbyn cynrychiolwyr etholedig. Dylai hyn gynnwys hyfforddiant yn y 
meysydd canlynol: Cydraddoldeb gan gynnwys ffactorau risg penodol yn ymwneud â 
gwreig-gasineb a nodweddion gwarchodedig eraill; Rolau a chyfrifoldebau lefelau 
gwahanol o lywodraeth; Natur drawstoriadol camdriniaeth gan gynnwys troseddau 

casineb; Deddfwriaeth newydd, gan gynnwys Deddf Etholiadau 2022 a Deddf Diogelwch 
Ar-lein 2023. [WEDI MABWYSIADU] 

 

Pleidiau Gwleidyddol 
Pleidiau Gwleidyddol: y DU, yr 
Alban, Cymru, Gogledd Iwerddon 

Gorfodi codau ymddygiad presennol yn gyson, gyda sancsiynau perthnasol pan na chaiff 
y cod ei ddilyn. 

Pleidiau Gwleidyddol: y DU, yr 
Alban, Cymru, Gogledd Iwerddon 

Adolygu ac adnewyddu’r codau’n rheolaidd i adlewyrchu natur newidiol camdriniaeth ar-
lein a’r angen i ymgyrchwyr a gwleidyddion ystyried effaith eu hymddygiad ar eraill a’r 
amgylchedd gwleidyddol. 

Pleidiau Gwleidyddol: y DU, yr 
Alban, Cymru, Gogledd Iwerddon 

Dylid cyflwyno hyfforddiant gorfodol ar foesgarwch a chydraddoldeb i bob ymgeisydd. 

Pleidiau Gwleidyddol: y DU, yr 
Alban, Cymru, Gogledd Iwerddon 

Adolygu sut i gynnig cymorth cyfreithiol i ymgeiswyr neu swyddogion etholedig lle mae 
achos sifil yn fwy priodol nag achos troseddol. 

Pleidiau Gwleidyddol: y DU, yr 
Alban, Cymru, Gogledd Iwerddon 

Sgrinio ymgeiswyr yn drylwyr yn ystod y broses dethol ymgeiswyr. Gosod ymrwymo i 
wleidyddiaeth barchus yn ofyniad yn y broses dethol ymgeiswyr. 

Pleidiau Gwleidyddol: y DU, yr 
Alban, Cymru, Gogledd Iwerddon 

Cyd-ymrwymo i ymgyrchu etholiadol parchus drwy lofnodi’r Adduned Moesgarwch neu 
ymrwymiad cyffelyb. 

Pleidiau Gwleidyddol: y DU, yr 
Alban, Cymru, Gogledd Iwerddon 

Adolygu ac ystyried darparu cymorth ac arweiniad ar ddiogelwch. 

Pleidiau Gwleidyddol: yr Alban Hyrwyddo’r Cod Cynghorwyr ac annog ymwybyddiaeth o’i ddarpariaethau ac ymgysylltu 
â deunyddiau Comisiwn Safonau'r Alban i hybu parch a moesgarwch. 

Pleidiau Gwleidyddol: yr Alban Rhoi’r Pecyn Cymorth Cynrychiolaeth Gyfartal mewn Gwleidyddiaeth ar waith. 

Pleidiau Gwleidyddol: Cymru Gweithredu Canllawiau Llywodraeth Cymru ar Amrywiaeth a Chynhwysiant i bleidiau 
gwleidyddol a’r Pecyn Cymorth Cynrychiolaeth Amrywiol a Chyfartal mewn 
Gwleidyddiaeth a luniwyd gan 5050Amrywiol a Rhwydwaith Cydraddoldeb Menywod 
Cymru. 

 

Gwleidyddion   
Pob Cynrychiolydd Etholedig Modelu ymddygiad parchus yn y siambr, ar-lein ac ym mhob agwedd ar fywyd 

cyhoeddus. Ystyried yn ofalus effaith eich araith a’ch postiadau cyfryngau cymdeithasol 
ar aelodau eraill, eu staff a’u teuluoedd, ac ar naws yr amgylchedd gwleidyddol a 
chymdeithasol. 

Pob Cynrychiolydd Etholedig Ymweld â sefydliadau addysgol yn eich etholaeth yn rheolaidd, gan godi ymwybyddiaeth 
o’ch rôl.   

Pob Ymgeisydd Etholiadol Ymrwymo i ymgyrchu parchus drwy lofnodi’r Adduned Moesgarwch neu ymrwymioad 
cyffelyb. Dilyn Cod Ymarfer y Comisiwn Etholiadol ac arweiniad arall. 

Pob Ymgeisydd Etholiadol a 
Chynrychiolydd Etholedig 

Dylai gwleidyddion etholedig fabwysiadu safonau gofynnol diogelwch ac adrodd am 
unrhyw gamriniaeth, er mwyn meithrin dealltwriaeth o’r lefel o fygythiad yn systemau’r 
heddlu. Dylai gwleidyddion etholedig ddilyn arweiniad yr heddlu a Gwasanaeth Erlyn y 
Goron ynghylch pryd i fynd ar drywydd erlyniad. 

 

Rheoleiddwyr  
Y Comisiwn Etholiadol Creu hyb diogelwch i ymgeiswyr a lledaenu’r adnoddau hyn yn eang i ymgeiswyr gan 

gynnwys drwy swyddogion canlyniadau, pleidiau gwleidyddol a sefydliadau trydydd 
sector sy’n gweithio gydag ymgeiswyr. 

Y Comisiwn Etholiadol Parhau i sicrhau adnoddau ar gyfer canllawiau a gwaith allgymorth addysg, gan gynnwys 

diweddaru adnoddau cyn etholiadau yng Nghymru, yr Alban a Gogledd Iwerddon. 

Y Comisiwn Etholiadol Dylai’r Comisiwn Etholiadol ehangu ei arweinad i ymgeiswyr yngylch defnyddio’r cyfryngau 
cymdeithasol yn ystod cyfnod etholiad, gyda ffocws penodol ar gynnal hyder y cyhoedd 
yn y broses ddemocrataidd. [WEDI MABWYSIADU]  

OfCom Rhaid ystyried mater penodol cam-drin a brawychu gwleidyddion etholedig wrth 
gyflwyno’r Ddeddf Diogelwch Ar-lein. Rhaid i’r rheoleiddiwr OfCom fynd ati i geisio cyngor 
sefydliadau cymdeithas sifil sydd ag arbenigedd yn y maes, a sicrhau hyfforddiant 
rheolaidd, penodol. Drwy gyflwyno’r Ddeddf Diogelwch Ar-lein, dylai Ofcom gryfhau 
gofynion ar gwmnïau cyfryngau cymdeithasol i sicrhau systemau safoni cynnwys ac offer 
sgrinio cryfach a mwy cyson. 

 

Cwmnïau Cyfryngau Cymdeithasol  
Cwmnïau Cyfryngau Cymdeithasol Dylai Cwmnïau Cyfryngau Cymdeithasol gynnig cymorth ychwanegol i ymgeiswyr ar 

adeg etholiad ar sut i’w diogelu eu hunain ar y platfform ac adrodd am gam-drin. Dylai 
cyngor fod ar gael hefyd i’r cyhoedd ynghylch camwybodaeth a allai amharu ar y broses 
ddemocrataidd. 

Cwmnïau Cyfryngau Cymdeithasol Dylai Cwmnïau Cyfryngau Cymdeithasol gydnabod arwyddocâd democrataidd 
gwleidyddion lleol a darparu llwybrau gwell a chyflymach i gynghorwyr sy’n adrodd am 
gamdriniaeth a chamwybodaeth ar-lein. Mae hyn yn cefnogi’r alwad a wnaed gan y 
Gymdeithas Llywodraeth Leol yn eu cyhoeddiad Debate Not Hate  

 


